
Nunatta inuiattut timersornikkut unammersuartarfissaanik qulisamik **National stadion®'-
imik pilersitsinissaq siunertaralugu Naalakkersuisut pilersaarummik kingusinnerpaamik
UKA2016-mi saggummiunneqgartussamik suliagaqqullugit peqquneqgarnissaanik Inatsisartut
aalajangiiffigisassaattut siunnersuut. Pilersitsinissamut pilersaarummi misissornegassapput
unammersuartarfissap ingerlannegarnerani sanaartornissamilu aningaasatigut pissutsit

atuuttussat.

(Inatsisartunut llaasortaq Anders Olsen, Siumut)

Siullermeerneqarnera

Inatsisartunut ilaasortag Anders Olsen aalajangiiffigisassamik siunnersuutegarpoq nunatta inuiattut
timersornikkut unammersuartarfissaanik qulisamik misissuisogarnissaanik, tamannalu Partii

Naleggamiit ogaaseqarfigissavarput.

Nunatsinni timersornikkut periarfissanik pitsanngorsaajuartogarnissaa Partii Naleqgamiit
kissaatigalugulu soqutigisaraarput, pingaartumik timersornikkut periarfissagarpallaanngitsut

eqgarsaatigalugit.

Nunarput sorpassuartigut ineriartorpoq aamma timersornikkut, nunat eqgaamiugut giviaraanni
malunnartumik periarfissatigut timersorneq eqqarsaatigalugu siuarsimanerupput atortutigullu
sivariartuinnavillutik, uagullu malinnaassagutta aamma atortutigut timersornikkut

annertusaasariagalerpugut.

Avrsaattarfiit ivigaasanik gallikkat siunissami pinngitsoorsinnaajunnaariartorpagut, timersortarfiillu
aserfallakkiartuinnartut aaqqissuuttariagalerlutik pinikuupput, aasilluasiit ogaluinnarluta

tapersersuilluta, taava massakkut timitalimmik suliniarta ogaluinnarneq gatsunnarsegimmat.

Nunatsinni arsaattarnermi periarfissat pitsaanerpaajunngitsut ogaatigisariagarput, ullumikkut nunani

allani atugaasunut arsaattarfigut sanilliukkaanni atorsinnaanngitsutut taagaanni pitsaaneruvog.



Pingaartumik arsaannermik unammersuarnerit nalaani pissartanngorniuttut pujoralaassuup ataani

arsaattut, taamatullu timersortartutta atugagarnerat tassa allanngortitariagalerpoq.

Nunanut allanut kalaalegatigut unammiartoraangata assut nuannaarlutalu malinnaasarpugut nunatta
avammut takutinnissaa nuannaarutigalugu timersortartuttalu pikkorissut angusagarluarnissaat

isumalluarfigisarlugu nuannertagaarlu angusarissaarlutik takutitsigaangata.

Angusarisatigut pitsanngorsaasogassappat taava ullutsinnut nalegquttunik timersortartunut
atugassarititaasut siuarsartariagarput nunarput tamaat ataatsimut isigalugu. Timersortarfissuit
ullumikkut annertunerpaamik timersornermi siuarsaaviupput ilaallu aserfallakkiartuinnarput
immikkullu aningaasaaliisoganngippat aamma eqquinerlussinnaallutik taakkununngalu aamma

isiginninnerput sakkortunerulersittariagarparput.

Tassami taakkunani meerarpassuit timersornikkut siuarsaaffiginegartarput meegganut
nuannaarutaasumik, peqginnartumimmi inuunegassagutta sunngiffimmi sammisassat aamma

nukittuumik ingerlalluartariagarput.

Arsaattarfimmik ivigaarasalimmik anguniagagartut lulissani assorujussuaq ingerlalluarput,
suliniutit annertuut ingerlannegalereerput tassuunalu ilungersuussillutik suliniutegarneranni

nersualaagassaapput.

Inuit namminneq kajumissutsiminnik Ilulissani suliniuteqarnerat Naalakkersuinikkut
tapersersorneqartariagarpoqg, utaqqgiinnaratik ingerlapput, suliniullu siuarsimangaatsialersimavoq
allaat aningaasaateqarfiit arlallit ogalogatigineqareersimapput tapersersuinerlu

annertusiartuinnarluni.

Taamaattumik arsaattarfimmik ivigaasanik gallikkanik sanasogassappat sanaassaq siulleq Ilulissani
sananeqassasoq inassutiginiarparput, tassami inuit namminneq kajummissutsiminnik sulinerat
ullorialerneqartariagarpoq, tamannalumi aamma allanut maligassiuineruvoq pingaartumik meeqqat

inuusuttullu eqgarsaatigalugit.

Kiisalu ilanngullugu ogaatiginiarparput aamma ukiuunerani silami timersortartut sisorartartut
aamma atugaat siuarsartariagarluinnarput, pingaartumik sisorartartunut majuartaatit agqusiuutillu
eqqarsaatigalugit, tassami nunarsuarmiunut aamma angummanniassagutta ukiukkut apummi
timersortartunut siuarsaasariagarpugut, tassalu sisoraatinik arpattartunut illiniliuutit aammalu

sisorartarfinni majuartaatit malunnarmammi aamma taakkua amigaatigineqgartut.



Qujanagaarlu aamma utaqgiinnanngitsunik inogarmat, Qaqortumi ivigaaraasanik arsaattarfiliorneq
pissutaalluni suliniutit allani ingerlannegalermata tassuunalu aamma Qagortormiut

nersualaagassaapput.

Maniitsumi aamma pegalerpoq nhammineq pilersitaminnik ajunngeqaaq siuariartorpugut, aammalu
Qegertarsuarmi ajunngilluinnartumik arsaattartunut tunissutegartogarpoqg tassalu Jens Salling

torrallaavoq nersortarialimmik, Qeqgertarsuarmiullu iluatsitsilluarnissaannik kissaappagut.

Taamaattumik unammersuartarfissamik misissuinissamik aalajangiiffigisassamik siunnersuut
Inatsisartunut ilaasortamit Anders Olsen Siumut sagqummiunneqartoq Partii Naleggamiit

taperserparput.



